
Ribhuproktam Ahamevatvanirupanam

ఋభుప్రోక్తం   అహమేవత్వనిరూపణమ్

(అహమేవ పరం బ్రహ్మ )
అహమేవాదినిర్ముక్తః అహం కారణవర్జితః  ॥౨౮.౩॥
అహమేవ పరం బ్రహ్మ  అహమేవాహమేవ హి ।
ఇత్యేవం భావయన్నిత్యం సుఖమాత్మని నిర్మలః ॥౨౮.౪॥
అహమేవ పరం బ్రహ్మ  అహమేవ హి నిష్కలః ।
అహమేవ న సన్దేహః  అహమేవ సుఖాత్సుఖమ్ ॥౨౮.౧౨॥
అహమేవ హి దివ్యాత్మా అహమేవ హి కేవలః ।
వాచామగోచరోఽహం వై అహమేవ న చాపరః ॥౨౮.౧౩॥
అహమేవ హి సర్వాత్మా అహమేవ సదా ప్రియః  ।
అహమేవ హి భావాత్మా అహం వృత్తివివర్జితః  ॥౨౮.౧౪॥
అహమేవాపరిచ్ఛిన్న అహమేవ నిరన్తరః ।
అహమేవ హి నిశ్చిన్త అహమేవ హి సద్గురుః  ॥౨౮.౧౫॥
అహమేవ సదా సాక్షీ అహమేవాహమేవ హి ।
నాహం గుప్తో న వాఽగుప్తో న ప్రకాశాత్మకః  సదా ॥౨౮.౧౬॥
అహమత్యన్తమానన్ద అహమత్యన్తనిర్మలః ।
అహమత్యన్తవేదాత్మా అహమత్యన్తశాఙ్కరః ॥౨౮.౧౮॥
అహమిత్యపి మే కిఞ్చిదహమిత్యపి న స్మృతిః ।
సర్వహీనోఽహమేవాగ్రే సర్వహీనః సుఖాచ్ఛుభాత్ ॥౨౮.౧౯॥
ఆత్మతీర్థే హ్యాత్మజలే ఆత్మానన్దమనోహరే  ।
ఆత్మైవాహమితి  జ్ఞాత్వా  ఆత్మారామోవసామ్యహమ్ ॥౨౮.౨౩॥
ఆత్మైవ  భోజనం హ్యాత్మా తృప్తిరాత్మసుఖాత్మకః ।
ఆత్మైవ  హ్యాత్మనో హ్యాత్మా ఆత్మైవ  పరమో హ్యహమ్ ॥౨౮.౨౪॥
అహమాత్మాఽహమాత్మాహమహమాత్మా న లౌకికః ।

ఋభుప్రోక్తం   అహమేవత్వనిరూపణమ్

సర్వాత్మాహం సదాత్మాహం నిత్యాత్మాహం గుణాన్తరః ॥౨౮.౨౫॥
॥ ఇతి శివరహస్యాన్తర్గతే  ఋభుప్రోక్తం   అహమేవత్వనిరూపణం సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౨౮। ౩-౨౫॥
- .. shrIshivarahasyam . shankarAkhyaH ShaShThAMshaH . adhyAyaH 28. 3-25..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

